
He kupu whakataki

He huinga pukapuka a Te Tautoko i whakatakotoria hei rauemi reo Māori e pā ana ki te ao Māori i roto i te horopaki, mō ngā rā o mua, o tēnei wā tonu, me ngā rā e heke mai nei. Ka tautokona hoki ngā whāinga matua o ia marau, arā, ko te reo Māori, pāngarau, pūtaiao, hangarau, ngā tikanga ā-iwi, ngā toi, me te hauora mō ngā taumata toru ki te rima. Ka noho mai he kōrero paki, he kōrero pono anō hoki hei tūāpapa, ā, ko te tikanga, mai i reira ka toro haere ngā ākonga i ngā mahi takitahi, i ngā mahi ā-rōpū, i ngā mahi ā-akomanga rānei i te roanga atu o ngā kōrero.

Kua hora mai a Te Tautoko 61 hei whāwhātanga mā te hunga e ako ana i te reo Māori me ōna tikanga.

Te whakamahi i tēnei pukapuka

Mā te pouako tēnei pukapuka, hei āwhina, hei tautoko i āna mahi whakarite mahere ako mā ngā ākonga. Ka arotahi ki Te Reo Māori i roto i te Marautanga o Aotearoa, ki ngā whāinga paetae, ngā pūkenga, te kawenga, me te aromatawai. Kei te kaupapa matua arā ko Haumiatiketike rāua ko Rongomātāne te horopaki e hāngai ana ki te taumata me tāu e hiahia ana mō āu ākonga. Whakawehea ia whenu, kia whakawhanake i ngā pūkenga o ngā ākonga. Tērā pea ka hiahia koe te whakatārua i ngā wāhanga o tēnei pukapuka hei tāpiri atu ki tāu mahere.

Te kaupapa matua o Te Tautoko 61
Ko Haumiatiketike rāua ko Rongomātāne ngā atua o ngā kai i ahu mai i te whenua. He aha ngā āhuatanga o tēnā atua, o tēnā atua? Ko te ngaki māra, ko te whakatō pihi tae atu ki hauhake i ngā hua, ētehi o ngā kaupapa kōrero i roto i Te Tautoko 61.

Ngā kaupapa whāiti o Te Tautoko 61
E iwa ngā kaupapa whāiti hei mahi, hei rangahau mā ngā ākonga, mā te pouako hoki:

1. Ngā atua e rua

2. Haumiatiketike

3. Rongo

4. Mai i Hawaiki

5. Te ahu whenua - mahi māra

6. Te rīwai peruperu

7. Te mahinga

8. Wātaka tiaki rīwai

9. E Rongo e

Ngā atua e rua

Ngā hononga ki te marautanga

Te Reo Māori i roto i te Marautanga o Aotearoa (wh. 77)

	Whenu 
	Pānui (Tuhituhi) 

	  
	  

	Kōeke 
	3 

	  
	  

	Whāinga paetae 
	Ka taea e te ākonga te tīpako mai me te pānui ngā tuhinga, hei whakangahau, hei whakaea hoki i ngā kaupapa kua whakaritea. 

	  
	  

	Pūkenga 
	Ko te tīpako i ngā ariā matua mai i ngā pānui. 

	  
	  

	Kawenga 
	Whakaahuatia ngā kōwae kōrero. Tapahia ngā kōwae. Whakarōpūhia ngā tamariki. Tokoono ngā tamariki kei ia rōpū. Tohaina ngā kōrero kia kotahi te kōwae mā tēnā ākonga, mā tēnā ākonga. Mā ia ākonga tāna ake kōwae e pānui ki a ia anō. Ka mutu, ka whakamārama i tāna kōwae ki ērā atu tamariki o tana rōpū. Kāore e whakaaetia te whakaatu i ngā kupu o runga i tana pepa. Ko tā rātou mahi he whakatau kei a wai te kōwae tuatahi, tae noa ki te kōwae whakamutunga. 

	  
	  

	Aromatawai 
	Ka whakaaturia tana tohungatanga ki te:

· whai māramatanga mai i ngā tuhinga ahakoa ngā kupu hou, ngā kīanga hou.


Ngā atua e rua

nā Che Wilson
(Ngāti Rangi/Whanganui)
Ko Rongomātāne rāua ko Haumiatiketike ngā atua o ngā tū kai i ahu mai i te whenua, i ngā rākau. Inā he whakataukī hei whakaatu i te mihi whakanui i ngā atua e rua nei:

Kainga te tahua o Rongo rāua ko Haumia.
Ko te tahua nei, he tohu mō te nui o ngā kai, arā, hei rau i ngā kai. Nā, i ngā wā o mua, ki te ū mai he manuhiri tūārangi, ko tōna tikanga ka raungia ngā kai hei whakanui i ngā manuhiri rā, hei tohu rangatira hoki mō te mana o te hau kāinga, inā te kōrero, he tahua roa tēnā. Koia hoki he kōrero pai hei mihi mā ngā manuhiri anō ki te ringawera i te mutunga o te hākari.

He tika te pātai, ko wai ēnei atua e rua, a Rongomātāne rāua ko Haumiatiketike?

Nā Ranginui e tū iho nei rāua ko Papatūānuku e takoto ake nei ngā atua e rua nei. He tuakana, he teina rāua tahi, heoi anō, kei ia iwi ōna ake kōrero ko tēwhea te tuakana, ko tēwhea te teina. Inā he whakapapa:

Kua tuhia a Haumiatiketike hei tuakana i runga i te whakaaro, ko ōna uri nō te tuakana nō Tāne Māhuta. A, ko ēnei kai te kai matua i mua i te ako ahuwhenua.

Haumiatiketike

Ngā hononga ki te marautanga

Te Reo Māori i roto i te Marautanga o Aotearoa (wh. 87)

	Whenu 
	Tuhituhi (Pānui) 

	  
	  

	Kōeke 
	4 

	  
	  

	Whāinga paetae 
	Me whai hua, me mārama te tuhi a te ākonga i ngā momo tuhinga huhua noa mō ngā kaupapa whānui, ā, me hāngai ki te pūtake me te hunga pānui. 

	  
	  

	Pūkenga 
	Ko te whakamahi i ngā tikanga tuhituhi me ngā pūkenga kei a ia hei whakatika i āna tuhinga. 

	  
	  

	Kawenga 
	Me mahi takirua ngā tamariki. Ko tā ngā ākonga mahi he whakatika i te mahere mō ngā kai a Haumiatiketike e kainga tonutia ana i ēnei rā. Mā ngā tamariki e whakatau ki hea ngā kōrero noho ai. Ka tuhi. 

	  
	  

	Aromatawai 
	Ka whakaaturia tana tohungatanga ki te:

· āta whakatakoto i ōna whakaaro kia mārama ai te tuhinga me te tāpiri anō i ētahi atu kōrero tautoko.


He taua anō tā te kai!

E hika mā, kia kohia ngā uri o Haumiatiketike hei kai māu, me mōhio mārika ki aua kai. Mehemea ka hē te wā e tikina ai aua kai, ka hē te whakarite i aua kai rānei, ka paitini te tangata, ka mate. Nō reira, kia tūpato! Kaua e tukuna ngā tamariki ki rō puihi haere heahea noa ki te kohi kai. Tono atu ki ō koutou kaumātua, pakeke rānei kia whakaakona āu tamariki ki ēnei tikanga.

	Ingoa 
	Wāhanga hei kai 
	Me pēwhea te kai 

	Kōmata 
	Ko te rito o te Tī Kouka 
	Me kai maoa 

	Pikopiko 
	Ko ngā rea o te Mauku 
	Me kōhua, me kai mata rānei 

	Pītau 
	Ko te pītau o te Mamaku 
	Me kai maoa 

	Poroporo 
	Ko te hua o te Poroporo 
	Me kai maoa. Me āta whakarite kei paitini te tangata 

	Pūhā 
	Ko te rau o te Pūhā 
	Me tunu, ka kai maoa 

	Raupō 
	Ko te pua o te Raupō 
	Me kōpenupenu te pua, kia rite ki te puehu paraoa hei keke, hei parāoa rānei 

	Tāwhara 
	Ko te pua o te Tāwhara 
	Me tunutunu. He reka i te raumati 

	Tōī 
	Ko te rito o te Tōī, arā, ko te Tī Kouka o te maunga, o ngā puke teitei hoki 
	Me kai maoa, kai mata rānei 

	Tēure 
	Ko te hua o te Kiekie 
	Me kai mata i te raumati anake 

	Hīnau 
	Ko ngā hua o te Hīnau 
	Me kōhua, me tao, me kai maoa, kai mata rānei 

	Karaka 
	Ko ngā hua o te Karaka 
	Me āta whakarite kei paitini te tangata 

	Miro 
	Ko ngā hua o te Miro 
	Me kai maoa 

	Tawa 
	Ko ngā hua o te Tawa 
	Me kai maoa 

	Tutu 
	Ko te wai o ngā hua o te Tutu 
	Kauaka e kai i ngā kākano o te hua, kei mate 


Rongo

Ngā hononga ki te marautanga

Te Reo Māori i roto i te Marautanga o Aotearoa (wh. 61)

	Whenu 
	Whakarongo (Kōrero) 

	  
	  

	Kōeke 
	4 

	  
	  

	Whāinga paetae 
	Mā te āta whakarongo ka taea e te ākonga te kōrero te whai. 

	  
	  

	Pūkenga 
	Ko te tāutu i te pānga atu o ngā ariā ki te kaupapa o te kōrero. 

	  
	  

	Kawenga 
	Mā te pouako e hanga kōrero mō tēnā hua mō tēnā hua. Kaua e pānui noa atu i ngā kōrero nō te pukapuka. Ka āta whakarongo ngā tamariki. Ko tā rātou mahi he whakarite ko tēhea kōwae kōrero e hāngai ana ki tēhea hua i runga noa i tā rātou i rongo ai. 

	  
	  

	Aromatawai 
	Ka whakaaturia tana tohungatanga ki te āta tāutu i te ngako o te kōrero. 



Te Reo Māori i roto i te Marautanga o Aotearoa (wh. 100)
	Whenu 
	Toi ataata 

	  
	  

	Kōeke 
	3 

	  
	  

	Whāinga paetae 
	Ka whakawhanake te ākonga i ōna wheako whaiaro ki te whakamahi i ngā tūmomo toi ataata me ngā tukanga hangarau. 

	  
	  

	Pūkenga 
	Kia taea e te ākonga te whakamahi rawa māori hei whakaatu mahi toi ataata (natural materials). 

	  
	  

	Kawenga 
	Mā te pouako te kōrero nei e pānui atu. Kaua ngā tamariki e kite i ngā whakaahua. Ka mutu ka mahi takiwhā rātou. Ko tā rātou mahi he kohi rawa māori ka hanga i a Rongomaraeroa me Rongomātāne. Kia oti ērā ka riro mā ētehi atu tamariki e whiriwhiri ko tēhea a Rongomaraeroa ko tēhea a Rongomātāne. 

	  
	  

	Tauira tohu aromatawai 
	E āhei ana te ākonga ki te whakamahi i ngā rawa tā huhua me ngā taputapu hei hanga mahi toi ataata. 


 

	Ingoa 
	He kupu whakamārama 

	Kūmara 
	  

	Taro 
	  

	Hue 
	  

	Uwhi 
	  


Table

	Nō Hawaiki rā tēnei tū kai. Koia hoki te kai matua a Ngāi Māori mā, ā, he mana nui tō tēnei kai. Inā tōna mana, mā te kūmara maoa te whare tūpuna hou hei whakatūwhera.




Table 

	I kainga e ngā tūpuna te paiaka me ngā rau o tēnei kai. Heoi anō, he uaua te whakatipu i tēnei tū kai i Aotearoa, ā, kīhai tēnei kai i tupu i te Waipounamu. Nō reira, i te taenga mai o te taewa he kai matua anō hoki.




Table 

	I whakatipua te hue hei ipu wai, hei ipu manu hoki. Arā, ko te ipu wai – he tahā wai; ko te ipu manu – me puru ngā manu me ngā hinu hei tahā huahua.




Table 

	He tū kai te uwhi, ko tēnei kai i haria mai e ō tātau tūpuna i Hawaiki. Otirā, i te taenga mai o te Pākehā, ruarua noa ngā wā i kite ai rātau i tēnei tū kai.




Mai i Hawaiki

Ngā hononga ki te marautanga

Te Reo Māori i roto i te Marautanga o Aotearoa (wh. 78)

	Whenu 
	Pānui (Tuhituhi) 

	  
	  

	Kōeke 
	4 

	  
	  

	Whāinga paetae 
	Ahakoa he aha te tūmomo tuhinga, e tino mātau ana te ākonga ki tāna i pānui ai, e taea ana hoki e ia te āta tātari. Ka whakapakari anō hoki ia i tōna āhei ki te arotake i te whai hua o āna tuhituhinga. 

	  
	  

	Pūkenga 
	Ko te āta wetewete i ngā kōwae i runga anō i te āhua o ngā whakaaro matua, whakaaro tautoko rānei. 

	  
	  

	Kawenga 
	Hei āwhina i te ākonga ki te ako, me pānui ngā ākonga i te kōrero “Mai i Hawaiki” i roto i te pukapuka mā ngā ākonga. Ka mutu ka tohaina ngā kupu e te Pouako. Mā ngā tamariki e whiriwhiri ki hea ā rātou kupu e uru ai ka whakakī i ngā āputa kia tika te kōrero. 

	  
	  

	Aromatawai 
	Ka whakaaturia tana tohungatanga ki te tāutu i te ariā matua o te kōwae me te whakarārangi anō i ngā kōrero o taua wāhanga e whakaū nei i tāna i tāutu ai. 


Rapu kupu

Ko ngā tū āhuatanga kai _____ te ahuwhenua i haria mai _____ ō tātau tūpuna i Hawaiki. _____, he maha ngā kōrero tuku _____ e pā ana ki ēnei _____ kai.

Heoi anō, me aro _____ tātau ki ngā kōrero nō _____ te waka o Aotea _____ whakaatu i ētehi kōrero tuku _____ mō ngā kai nei.

Aoao-_____ -te-rangi te kete a -_______________, hei komotanga i taku raupō _____.

Koia nei te ingoa o _____ kete a Rongorongo, te wahine _____ Turi Ariki, te kaihautū o _____ waka o Aotea. E ai _____ ngā kōrero o Aotea, nāna _____ momo kūmara (arā, te Kakau _____ te Kahutoto) i hari mai _____ konei nā te mea nōna _____ taua waka tapu me ōna _____ e kī ake rā:

Aotea _____ nui mō te kai, mō _____ kōrero.

Anei hoki ngā kai _____ ngā kararehe rongonui i haria _____ e Turi rātau ko Rongorongo _____, he utanga nui mō te _____ o Aotea, arā he:

	· Kūmara

· Hue

· Pūkeko
	· Taro

· Aute

· Kākāriki
	· Karaka

· Kiore

· Kurī


 

Nā _____ i te maha o ngā _____ a tēnei waka, ka whiriwhiria _____ tauira ā-iwi i _____ haringa mai o te kūmara _____ ētehi atu kai. Ā, e _____ tonutia ana ngā wāhine e _____ ana i runga i te _____ mō te koha a te _____ me ngā kupu e pēnei _____ ana:

“Whakatau mai rā te _____ o Rongorongo ki runga i _____ marae e!”

He kōrero whakanui _____ i te koha, arā, e _____ ana, e hono ana i te _____ a te manuhiri ki ngā _____ o ō tātau tūpuna.

	Ngā kupu
	  
	  
	  
	  

	ake
karanga
runga
ki
kōrero
mā
Rongorongo
me
manuhiri 
	tātua
marae
hei
o
e
waka
utanga
hēnei
koha 
	te
whakarite
te
e
te
runga
taonga
me
taonga 
	tēnei
hari
a
Ā
me
iho
tēnei
ki 
	rongo
ake
te
iho
mai
ki
te
hoki 


Te ahu whenua – mahi māra

Ngā hononga ki te marautanga

Te Reo Māori i roto i te Marautanga o Aotearoa (wh. 103)

	Whenu 
	Whakaatu (Mātakitaki) 

	  
	  

	Kōeke 
	3 

	  
	  

	Whāinga paetae 
	Ka taea e te ākonga te whakamahi ngātahi te reo ā-waha me te reo ataata kia puta ai ngā pānga e hiahiatia ana. 

	  
	  

	Pūkenga 
	Ko te whakakotahi i te reo ataata me te reo ā-waha. 

	  
	  

	Kawenga 
	Hei āwhina i ngā ākonga ki te ako, ka pānuitia te kōrero, “Te ahu whenua - mahi māra” e ngā tamariki. Ka mutu ka riro mā rātou e waihanga hei whakaari hei whakamārama i te kaupapa o te kōrero. Ka tū tēnā rōpū ka whakaari mai, ka mutu ka tū tētehi atu ka whakaari mai. 

	  
	  

	Aromatawai 
	Ka whakaaturia tana tohungatanga ki te whakamahi i ngā āhuatanga reo ataata māmā. 


Te rīwai peruperu

Ngā hononga ki te marautanga

Te Reo Māori i roto i te Marautanga o Aotearoa (wh. 80)

	Whenu 
	Pānui (Tuhituhi) 

	  
	  

	Kōeke 
	5 

	  
	  

	Whāinga paetae 
	Me tōrino te pānui a te ākonga, me tātari anō i tāna i pānui mai ai i ngā marau o te kura hei tāutu i ngā waiaro, i ngā uara, i ngā pūtake o te kaituhi. 

	  
	  

	Pūkenga 
	Ko te arotake i ngā waiaro o te kaituhi me te pānga atu o ēnei ki āna tuhinga. 

	Kawenga 
	Hei āwhina i te ākonga ki te ako, ka whakahaere te pouako i te Pānui Arahanga (Guided Reading) ki te taha o tētehi rōpū. Ka pānui ngā ākonga i te upoko, “He whakatakitaki.” Ka whakamahi te pouako i te Think, Pair, Share. Ka pēnei te kōrero, “Whakaarohia tēnā kōrero, he aha pea te tino kaupapa a te kaituhi?” Ka mutu ka kī, “I tēnei rā, kei te ako tātou i te tino kaupapa a te kaituhi.” E whai ake nei ētahi tauira pātai mā te pouako:

(mō te whārangi 16)
Pānuitia tēnei whārangi ka kimi i te whakautu ki tēnei pātai: “Nō te Māori ake te rīwai peruperu? Ko tēhea rerenga o tēnei whārangi e whakautu ana i te pātai nā?”
Ka mutu ka whakapae ngā tamariki i runga i te pātai nei, “He aha pea te pānga o tēnā whakautu ki te tino kaupapa a te kaituhi?”


(mō te whārangi 17)
Pānuitia tēnei whārangi ka kimi i te whakautu ki tēnei pātai: “Nō hea ake te rīwai peruperu?”

(mō te whārangi 18)
Pānuitia tēnei whārangi ka whakautu i tēnei pātai: “He aha ngā tohutohu a te kaituhi mā tātou?”

Hei whakaoti i tēnei mahi ka hoki ki te kaupapa matua, “I tēnei rā kua akona te aha?”
Ka whakawhiti whakaaro ngā tamariki. Ka mutu ka haere takitahi ngā tamariki ki te whakamārama i tā rātou i ako ai ki ētehi hoa nō rōpū kē.

Ko te āhua o te Pānui Arahanga, me wehewehe te kōrero roa e te pouako hei kōwae, ka tuhia he pātai mō tēnā kōwae, mō tēnā kōwae. Ko ngā pātai e hāngai ana ki te pūtake o te mahi pānui arahanga. Me ārahi te pouako i tētehi rōpū kia pānui ā-karu. Ka pātaihia, he pātai. Ka pānui ngā ākonga i tētehi kōwae i tohua e te pouako hei whakautu i te pātai. Kei te pukapuka Guided Reading Years 5-8 te whakamārama whānui mō tēnei tūmomo mahi.

	  
	  

	Aromatawai 
	Ka whakaaturia tana tohungatanga ki te āta arotake i ngā waiaro me ngā whakaaro o te kaituhi; me whai take anō ēnei kōrero tātari. 


Te mahinga

Ngā hononga ki te marautanga

Te Reo Māori i roto i te Marautanga o Aotearoa (wh. 86)

	Whenu 
	Tuhituhi (Pānui) 

	  
	  

	Kōeke 
	3 

	  
	  

	Whāinga paetae 
	Me mārama, me whai hua tā te ākonga, tāna tuhi i ngā momo tuhinga huhua noa. 

	  
	  

	Pūkenga 
	Ko te āta whakaraupapa i ngā whakaaro, i ngā whakamārama me ngā tohutohu. 

	  
	  

	Kawenga 
	Hei āwhina i te ākonga ki te ako, ka whakahaere te pouako i te Pānui Arahanga (Guided Reading) ki te taha o tētehi rōpū. Ka pānui ngā ākonga i te upoko, “He whakatakitaki.” Ka whakamahi te pouako i te Think, Pair, Share. Ka pēnei te kōrero, “Whakaarohia tēnā kōrero, he aha pea te tino kaupapa a te kaituhi?” Hei āwhina i te ākonga ki te ako, ka whakarongo ngā ākonga ki te pouako e pānui ana i te kōrero. Ka mutu, ka riro mā rātou e whakakī te mahere tohutohu. Ko tā rātou mahi he tango ake i ngā kōrero mai i te pukapuka ākonga mō te kōrero “Te mahinga,” ka whakakī i te mahere tohutohu. 

	  
	  

	Aromatawai 
	Ka whakaaturia tana tohungatanga ki te whakaraupapa i ngā ariā me ngā kaupapa o te kōrero. 


Mahere tohutohu

	He aha te kaupapa? 
	  

	He rārangi o ngā taputapu ka hiahiatia. 
	  

	He rārangi tohutohu hei whakatutuki i
te kaupapa. 
	1.

2.

3.

4.

5.

6.


Wātaka tiaki rīwai


Ngā hononga ki te marautanga

Te Reo Māori i roto i te Marautanga o Aotearoa (wh. 77)

	Whenu 
	Pānui (Tuhituhi) 

	  
	  

	Kōeke 
	3 

	  
	  

	Whāinga paetae 
	Ka taea e te ākonga te tīpako mai me te pānui ngā tuhinga, hei whakangahau, hei whakaea hoki i ngā kaupapa kua whakaritea. 

	  
	  

	Pūkenga 
	Ko te whakamahi i ngā rautaki pānui hei āwhina i te pānui kupu hou, kīanga hou rānei. 

	  
	  

	Kawenga 
	Hei āwhina i te ākonga ki te ako, ka pānui ngā ākonga i te kōrero “Wātaka tiaki rīwai.” Ka kimihia ngā kupu rite kei te mahere e whai nei. 

	  
	  

	Aromatawai 
	Ka whakaaturia tana tohungatanga ki te āta tīpako i ngā mōhio motuhake e pīrangitia ana. 


 

	  
	Kīanga 
	Kupu whakarite 

	a. 
	Ka ngaki tonu i ngā tarutaru 
	  

	e. 
	Te nuinga o ngā puāwai kua mate, kua tata reri ngā rīwai ki te hauhake 
	  

	i. 
	Te puta ake o ngā pihi me ngā tarutaru 
	  

	o. 
	Ka keri koe i ngā rīwai 
	  

	u. 
	Whakatōkia ngā purapura 
	  

	h. 
	Ka puāwai ngā rīwai 
	  

	k. 
	Ka hanga tonu i ngā puke mō ngā rīwai 
	  

	m. 
	Kia kaua ngā kararehe e āhei ki runga i te mahinga 
	  

	n. 
	Ka hangaia he puke mō tēnā rīwai mō tēnā rīwai 
	  


E Rongo e


Ngā hononga ki te marautanga

Te Reo Māori i roto i te Marautanga o Aotearoa (wh. 60)

	Whenu 
	Whakarongo (Kōrero) 

	  
	  

	Kōeke 
	3 

	  
	  

	Whāinga paetae 
	Ka whakarongo, ka mārama, ka pāhekoheko te ākonga kia mau, kia roa ai ngā whiriwhiri ā-rōpū i ngā tūmomo horopaki ako katoa. 

	  
	  

	Pūkenga 
	Ko te whakahiato i ngā āhuatanga o tōna ake ao hei whakamārama i ngā kōrero makere noa mai i ngā ngutu me ngā kōrero kua āta hopukina. 

	  
	  

	Kawenga 
	Hei āwhina i te ākonga ki te ako, ka pānui te pouako i te kōrero "E Rongo e." Ka tapatapahia ngā rerenga kōrero ka tohaina ki ngā ākonga. Me pānui tēnā i tāna, tēnā i tāna, tēnā i tāna. Kāore e whakaaetia te whakaatu i ngā kōrero o runga i ngā pepa, me mau ā-hinengaro. Ka mutu ka whakaraupapa ngā ākonga i a rātou anō kia tika te rere o te kōrero. 

	  
	  

	Aromatawai 
	Ka whakaaturia tana tohungatanga ki te āta whakarongo kia taea ai te tīpako ngā ariā matua e pīrangitia ana. 


 

	E Rongo e, 

	Te huatahi nā Ranginui, nā Papatūānuku. 

	I koha mai nei i te kūmara hei oranga tinana. 

	I whakatiputia e Nuku, i ahu mai i a Rangi, 

	Te wāhi mahana, tūranga mākūkū, 

	Kore rawa te hua kūmara e ngaro e. 

	Nāu i tupu ai he kai hei oranga tinana, oranga wairua, 

	Arā te one matua ki tēnā pito, ki tēnā pito. 

	Nau mai anō e Rongo me tō rangimārie, 

	hei whāriki, hei korowai aroha ki a koe ki a Papa. 

	Nau mai anō hei oranga tinana, hei oranga wairua mō ngā uri whakaheke, 

	Nau mai, whakatau anō mai. 

	E Rongo whakairi ake kia tīna, tīna! 

	Hui e, tāiki e! 

Ngā hononga ki te marautanga


Te Reo Māori i roto i te Marautanga o Aotearoa (wh. 80) 

 

	Whenu 
	Pānui (Tuhituhi) 

	Kōeke 
	5 

	Whāinga paetae 
	Me tōrino te pānui a te ākonga, me tātari anō i tāna i pānui mai ai i ngā marau o te kura hei tāutu i ngā waiaro, i ngā uara, i ngā pūtake o te kaituhi. 

	Pukenga 
	Ko te arotake i ngā waiaro o te kaituhi me te pānga atu o ēnei ki āna tuhinga. 

	Kawenga 
	Hei āwhina i te ākonga ki te ako ka whakahaere te pouako i te Pānui Arahanga (Guided Reading) ki te taha o tētehi rōpū. Ka pānui ngā ākonga i te upoko, 'He whakatakitaki.' Ka whakamahi te pouako i te Think, Pair, Share. Ka pēnei te kōrero, “Whakaarohia tēnā kōrero, he aha pea te tino kaupapa a te kaituhi?” Ka mutu ka kī, “I tēnei rā, kei te ako tātou i te tino kaupapa a te kaituhi.” E whai ake nei ētahi tauira pātai mā te pouako:

(mō te whārangi 16)

Pānuitia tēnei whārangi ka kimi i te whakautu ki tēnei pātai: “Nō te Māori ake te rīwai peruperu? Ko tēhea rerenga o tēnei whārangi e whakautu ana i te pātai nā?”

Ka mutu ka whakapae ngā tamariki i runga i te pātai nei, “He aha pea te pānga o tēnā whakautu ki te tino kaupapa a te kaituhi?”

(mō te whārangi 17)

Pānuitia tēnei whārangi ka kimi i te whakautu ki tēnei pātai: “Nō hea ake te rīwai peruperu?”

(mō te whārangi 18)

Pānuitia tēnei whārangi ka whakautu i tēnei pātai: “He aha ngā tohutohu a te kaituhi mā tātou?”

Hei whakaoti i tēnei mahi ka hoki ki te kaupapa matua, “I tēnei rā kua akona te aha?”

Ka whakawhiti whakaaro ngā tamariki. Ka mutu ka haere takitahi ngā tamariki ki te whakamārama i tā rātou i ako ai ki ētehi hoa nō rōpū kē.

Ko te āhua o te Pānui Arahanga, me wehewehe te kōrero roa e te pouako hei kōwae, ka tuhia he pātai mō tēnā kōwae, mō tēnā kōwae. Ko ngā pātai e hāngai ana ki te pūtake o te mahi pānui arahanga. Me ārahi te pouako i tētehi rōpū kia pānui ā-karu. Ka pātaihia, he pātai. Ka pānui ngā ākonga i tētehi kōwae i tohua e te pouako hei whakautu i te pātai. Kei te pukapuka Guided Reading Years 5–8 te whakamārama whānui mō tēnei tūmomo mahi.

	Aromatawai 
	Ka whakaaturia tana tohungatanga ki te āta arotake i ngā waiaro me ngā whakaaro o te kaituhi; me whai take anō ēnei kōrero tātari.

